
Оваа анализа е дел од проектот „Младински политики по мерка на младите“, кој го 

спроведуваат Здружението на граѓани за унапредување на развојните процеси Про Локал 

Битола во партнерство со: Здружение на млади ЕМПАУРИНГ од Крушево, Здружение на 

млади УРБАНО ГНЕЗДО од Кривогаштани, Здружение-Центар за млади ПЕЛАГОНЦИ ЕТНОС 

од с.Дебреште, Долнени, Здружение за напредно современо образование ВОЛВОКС од 

Битола, Здружение за европска интеграција ЕВРОПСКА ГЛЕДНА ТОЧКА од с.Горно Оризари 

Битола, Здружение МЛАДИНСКИ СОВЕТ од Прилеп, Здружение за заштита на животната 

средина ЕКО ГЕРИЛА ПРЕСПА Ресен и Здружение на граѓани за афирмација на културата и 

развој на рурален туризам ГРАЃАНСКА АКТИВА ИКАРУС од Демир Хисар, со финансиска 

поддршка од Владата на Швајцарија преку Програмата Цивика Мобилитас. 

Нарачател на „Секторската анализа на заштитата на животната средина и младите 

во Пелагонискиот регион” е Здружението на млади ЕМПАУРИНГ од Крушево кое беше 

одговорно за организирање и спроведување на активноста, а во тесна соработка со 

носителот на проектот Здружението на граѓани за унапредување на развојните процеси 

Про Локал Битола. Анализата е изработена од страна на експертот за животна средина 

Љупчо Крстевски. 

1. ВОВЕД 

„Секторската анализа на заштитата на животната средина во Пелагонискиот регион” 

(во понатамошниот текст „Анализа” е изработена во рамките на проектот „Младински 

политики по мерка на младите“ кој е финансиран од швајцарската развојна агенција преку 

Програмата Цивика мобилитас. Проектот го спроведуваат Здружението на граѓани за 

унапредување на развојните процеси Про Локал Битола во партнерство со осум граѓански 

организации од Пелагонискиот регион. Процесот на изработка на Анализата беше 

организиран и спроведен од Здружение на млади ЕМПАУРИНГ од Крушево, а мониториран 

од ГО Про Локал Битола. 

Главна цел на проектот е вклучување на граѓанските организации во развојот на 

политики и процесите на донесување одлуки преку соработка и дијалог со властите, како и 

унапредување на состојбите на младите во руралните средини кои се категорија граѓани со 

помалку можности заради ограничувањата од социо-културен, економски и географски 

карактер. Анализата беше изработена во периодот јуни-декември 2024 година, од страна 

на Љупчо Крстевски – експерт за заштита на животна средина. Експертот имаше за цел да 

подготви примарно и секундарно истражување на состојбите во областа на животната 

средина во ППР во однос на потребите на младите. Врз база на тоа истражување низ 

консултативен процес требаше да произлезат конкретни предлог мерки за активно 

вклучување на граѓанскиот сектор и младите од регионот во подобрување на состојбите со 

заштитата на животната средина во овој регион. Резултатите од истражувањата и 

одржаните средби со засегнатите страни, особено младите, го издвоија управувањето со 

отпадот како приоритетен сегмент од заштитата на животната средина за што младите 

имаат интерес и можат да дадат најголем придонес. Поради тоа од областа на заштитата 

на животната средина се анализира само еден сегмент - управувањето со отпад, кое се 

поврзува со надлежностите на општините, а е приоритет на младите.  

2. МЕТОДОЛОГИЈА 

2.1. ЦЕЛ НА АНАЛИЗАТА:  

Да се истражи, анализира и констатира моменталната состојба во областа на заштитата на 

животната средина во ППР со акцент на загадувањето од отпад, ингеренциите на 

општините во оваа област и можностите за вклучување на младите во процесот на носење 

локални политики и мерки за надминување на сегашните проблеми и предизвици. 

2.2. РЕЗУЛТАТИ ОД АНАЛИЗАТА: 

Резултат 1: Реализирано истражување, направена анализа и утврдени надлежностите на 

локалните самоуправи во ППР во областа на заштитата на животната средина како и 

постоечките политики и стратешки документи од оваа област и степенот на нивна 

имплементација.  

Резултат 2: Анализирана и констатирана моменталната состојба, проблемите и потребите 

со кои се соочуваат институциите и граѓаните односно младите во областа на заштитата на 

животната средина во ППР, издвоен приоритетен сегмент- управување со отпад. 

Резултат 3: Дадени препораки со конкретни мерки за активно вклучување на младите за 

подобрување на политиките и практиките во областа на управувањето со отпадот во 

општините од Пелагонискиот регион, кои се во согласност со регионалниот и општинските 

системи за управување со отпад. 

2.3. МЕТОДОЛОШКИ АЛАТКИ  

2.3.1. Секундарно (канцелариско истражување): 

Анализа на јавно достапни информации, податоци, законска регулатива, 

надлежности на општините во областа на заштита на животната средина, постоечки 

локални политики, стратегии, програми, проекти, активности, одлуки на ниво на општина, 

анализа на примери на добра пракса, досегашни истражувања, коментари, прилози. 

2.3.2. Примарно истражување:  

Прашалник во печатена форма, пополнување при анкетирање на следните начини: 

директни посети на терен на 60 релевантни чинители од јавниот, граѓанскиот, приватниот 

сектор од ППР (со акцент на младите); анкетирање пред одржување на состаноците на 

членови на работната група и членовите на фокус групата; комбинирање на резултатите од 

анкетирањето со кратки интервјуа на селектирани релевантни субјекти при посетите и 

состаноците. Потребата од кратки интервјуа (иако не беа предвидени како методолошки 

алатки од нарачателите на Анализата), произлезе од примарното истражување односно од 

сугестиите на членови на работната и фокус групата и од предлозите на младите. 

Оправданоста од интервјуа се потврди и во почетната фаза на секундарното истражување, 

кога се констатира: недоволен напредок во управувањето со отпад во РСМ и ППР; 

непочитување на роковите за профункционирање на регионалниот систем за управување 

со отпад во ППР и реализација на Локалните планови за управување со отпад на општините 

од ППР; многу често менување на политиките, стратешките документи; одредени 

неусогласености на тоа што е состојба на терен и тоа што се изнесува во јавност, потребата 

тоа да се провери; различниот степен на практикувањето на управувањето со отпадот во 

општините од ППР и можноста за пренесување на искуства преку посети на терен. 

- 2 состаноци (работни средби) со членовите на работната група, еден состанок со 

фокус групата. Процес на консултации со кој се доби квалитативна анализа на резултатите 

од примарното истражување, односно се направи размена на мислења, информации, 

анализа на состојбата, прибирање на предлози за препораки меѓу претставници на локално 

и регионално ниво. 

Сите прибрани информации и податоци од двете истражувања беа обработени, 

анализирани и синтетизирани. Врз основа на заклучоците се креираа препораки за 

унапредување на состојбите во управувањето со отпад од перспектива на младите. 

Овие препораки ќе бидат презентирани на посебен настан - пленарна сесија на 

Регионалната Платформа за млади во Пелагонија на која покрај граѓанските организации 

кои ги застапуваат младите ќе бидат присутни и градоначалниците од ППР и на истата сесија 

ќе се гласа за нивно усвојување или неприфаќање. 

Прилог 1:  Анкетен прашалник,  

Прилог 2: Списоци на анкетирани лица, членови на работната група и фокус групата. 

3. АНАЛИЗА НА СОСТОЈБАТА СО ЗАШТИТАТА НА ЖИВОТНАТА СРЕДИНА ВО РЕПУБЛИКА 

СЕВЕРНА МАКЕДОНИЈА 

Приоритетите во областа на заштита на животната средина и одржливото користење 

на природните ресурси произлегуваат од Уставот на РСМ од 1991 година. Во членот 8 од 

Уставот на РСМ животната средина е поставена како вредност и право кое мора да се 

заштитува и унапредува, а додека од членот 43 произлегува правото на здрава животна 

средина на секој граѓанин кој е должен истата да ја унапредува и штити. Оваа одредба ја 

сочинува основата на целокупната законска регулатива и политика за животната средина 

бидејќи ја утврдува обврската на Републиката да ги обезбеди сите услови за остварување 

на правото на граѓаните на здрава животна средина.Еколошко право се состои од широк 

спектар на правна регулатива во областа на животната средина. Еколошкото право, пред се 

го опфаќа националното законодавство, како и меѓународната правна регулатива, односно 

меѓународните конвенции и други правни договори и документи во меѓународната сфера, 

како и законодавството на Европската Унија. Денес, во најголем број на земји правото на 

животна средина е утврдено и во највисокиот правен национален акт - Уставот. Тоа е 

случајот и кај нас. Еколошкото право ја утврдува правната рамка на еколошките стандарди 

и принципи во низа сектори на животната средина, како што се: областите на воздухот, 

почвата, водата, хемикалиите, природата, индустриското загадување и хаварии, 

енергетиката, просторно и урбаното планирање итн. Од погоре наведеното, утврдено е 

дека заштитата и унапредувањето на животната средина има мултисекторски и 

мултидисциплинарен пристап. Во современото живеење зголемена е свеста дека 

квалитетот на здравјето на човекот и квалитетот на животот воопшто, зависи од квалитетот 

на животната средина.1 

Во Република Северна Македонија постојат бројни закони и прописи кои што ги 

опфаќаат речиси сите аспекти на животната средина, иако дел од нив се оценети како 

застарени и несоодветни за сегашната состојба во земјата. Друга општа слабост на 

законската рамка за животна средина претставува отсуството на нејзиното спроведување 

како резултат на институционалната поделеност на државните органи кои што се надлежни 

за спроведувањето, на недоволниот кадар и технички ресурси во управата и инспекциските 

служби на локално ниво. Целокупната законска регулатива во областа на животната 

средина е во тек на ревидирање. Се планираат нови закони или измена на постоечките 

закони за посебните области на заштита на животната средина.2 

 

3.1. РЕЗУЛТАТИ ОД ПРИМАРНОТО ИСТРАЖУВАЊЕ 

 

Во обработката на сите собрани документи и податоци наменети за анализа од 

примарното истражување, креиран е прашалник наменет за младите луѓе од руралните 

средини во Пелагонискиот регион. Во овој прашалник се искажува можност на младите да 

ги изразат нивните мислења и да потенцираат, со кои предизвици се соочуваат, свесноста 

за последиците по здравјето како резултат на неправилно менаџиран комунален отпад, 

разликите, можностите и ресурсите, но и разликите во руралните и урбаните средини во 

делот на управување со комуналниот отпад. Анализата на нивните одговори укажува на 

предлози и препораки од нивна страна, во кои јасно се искажани следните забелешки: 

-недоволна информираност на младите за селектирање на отпад 

-недоволна вклученост во практични активности за заштита на животната средина 

-недоволна комуникација и вмрежување на младите со надлежните јавни институции 

-недоволна едуцираност на младите за можностите за реупотреба и рециклирање на 

комунален и органски отпад. 

 

Покрај овие конкретни заклучоци, младите изразија и интерес за нивно директно 

вклучување во иницијативи со кои ќе придонесат кон подобрување на животната средина, 

со посебен акцент на комуналниот отпад. 

Овие констатации се потврдени и при кратките интервјуа, направени со релевантни 

претставници од областа на заштита на животната средина ( ЦРППР, бизнис сектор, локални 

самоуправи и јавни претпријатија и соодветни експерти). Истите се наведени во посебна 

табела на интервјуирани релевантни претставници, дадена во прилог. 

Анализата на ваквата состојба е констатирана на состаноците со работната група и 

фокус групата. Земањето во предвид на мислењата и ставовите на сите засегнати страни, ги 

потврдуваат заклучоците на младите и вкупната проценка е дека мора да се постигне 

подобро управување со комуналниот отпад. Сето ова е во интерес на подобрување на 

квалитетот на животот на локалните заедници во руралните средини, со што директно ќе 

се придонесе кон подобрување на животната средина во регионот. 

 

3.2. РЕЗУЛТАТИ ОД СЕКУНДАРНОТО ИСТРАЖУВАЊЕ 

 

Самата анализа од примарното истражување, се пресликува и во делот на 

секундарни истражувања направени наменски за дадената област. Неповолните состојби 

со еколошката заштита во РСМ се потврдуваат во наодот на Институтот за комуникациски 

студии за состојбата со системот за заштита на животната средина во Република Северна 

Македонија, кој потполно се пресликува и во Пелагонискиот плански регион. 

ИКС како една од највлијателните истражувачи кои ја третираат темата животна 

средина, се децидни во своите искажувања и тврдења. Долг временски период нашата 

држава не си ја сработила својата должност кон заштитата на животната средина. Со 

пасивноста и неодговорното однесување на надлежните институции, целиот систем во РСМ 

е ставен во неизвесност. Со тоа, се нарушува и законската регулатива на право на здрава 

животна средина. Унапредувањето на животната средина е една од главните национални 

цели и тоа се наведува во сите документи коишто ги креира државата. Но прашањето е кои 

институции и со каков капацитет ја вршат – тврдат од институтот за комуникациски студии.3 

Како друг корисен извор, анализиран е документот Извештај во сенка за Поглавје 

274 кој ја отсликува таквата состојба. Платформа 27 е неформална мрежа на повеќе од 20 

организации што работат на полето на заштита на животната средина и климатските 

промени. Целта на овој Извештај е да даде детален преглед на напредокот во 

усогласувањето на националното законодавство со европското за овие сектори, кои се дел 

од Поглавјето 27 -Животна средина и климатски промени, но и да го анализира 

спроведувањето на национално и локално ниво. Извештајот ги утврдува недостатоците во 

овие процеси, укажува на нив, а истотака ги анализира спроведувањето на препораките и 

начините за нивно надминување. 

Во интерес на потврдување на горенаведените анализи и заклучоци, во 

продолжение е приложен дел на извештајните графикони. 

70% од анкетираните ја потенцираат актуелноста на темата правилно управување со 

отпад.  

 

80% од анкетираните искажуваат став дека моменталната состојба со застојот во 

реализирањето на Регионалниот систем за управување со отпад е најгорлив проблем.  

 

90% од анкетираните ја наведуваат како причина акутноста на решавање на 

проблемот со отпадот како проблем на кој најпрактично и највидливо може да се делува. 

 

70%

30%

80%

20%

90%
10%

10%

60% од анкетираните сметаат дека најважен аргумент на издвојување на областа 

правилно управување со отпад од целиот сектор на заштита на животната средина е 

мултисекторската поврзаност со отпадот со други области поврзани со заштитата на 

животната средина - циркуларна економија, туризам, земјоделие, шумарство, органско 

производство, урбанизам. 

 

 

95% од анкетираните искажуваат потреба, заинтересираност, капацитет и 

специфични компетенции на младите и граѓанскиот сектор во директно вклучување и 

давање конкретен придонес во управувањето со отпад во Пелагонискиот Плански регион. 

 

 

 

60%

40%

95%

4. ПРАВНА РАМКА, СТРАТЕШКИ ДОКУМЕНТИ, НАДЛЕЖНОСТИ, НАДЛЕЖНИ СУБЈЕКТИ ВО 

ОБЛАСТА НА УПРАВУВАЊЕ СО ОТПАД НА ДРЖАВНО И ОПШТИНСКО НИВО  

 

Правната рамка за управување со отпад во РСМ е целосно уредена со Законот за 

управување со отпад. Со овој закон се дефинираат начелата и целите за управување со 

отпад, стратегиите, плановите и програмите за управување со отпадот, правата и обврските 

на правните и физичките лица во врска со управувањето со отпадот, начинот и условите под 

коишто може да се врши собирање, транспортирање, повторна употреба, третман, 

складирање, преработка и отстранување на отпадот, увозот, извозот и транзитот на 

отпадот, воспоставување на информативниот систем, како и финансирањето и надзорот 

над управувањето со отпадот.5 

МЖСПП подготви нацрт Национална стратегија за управување со отпад (НСУО) за 

периодот 2024-2036година. Во неа предвидува постапка за стратегиска оцена на 

животната средина и воспоставување долгорочен и одржлив систем за управување со 

отпад. 

 НСУO 2024-2036год. ја претставува националната политика за управување со 

отпад во Северна Македонија  усогласена со националното и ЕУ законодавство и барања 

за отпадот. „Општата цел на НСУО 2024 – 2036 е да развие одржлив, интегриран систем 

за управување со отпад со цел зачувување на ресурсите, заштита на здравјето на 

населението и превенција и намалување на негативните влијанија врз сите текови на 

отпад, животната средина, намалување на емисиите на стакленички гасови и 

деградацијата на земјиштето.“  6 

На територијата на целата држава сè уште има потреба од воспоставување на 

основната инфраструктура за собирање, селектирање, третман и преработка, како и 

отстранување на отпадот. За таа цел потребно е зајакнување на обврските на сите чинители 

во управувањето со отпадот, како и соодветна примена на начелата на циркуларната 

економија заради минимизирање на количините на отпад и заштита на ресурсите. Затоа е 

донесен Национален план за управување со отпадот од 2021 до 2031 година. Основната 

задача на Планот за овој период е да се основа одржливо функционирање на базичната 

инфраструктура за управување со комуналниот отпад и другите видови на отпад , 

зајакнување на управувањето со посебните текови на отпад кои се под режимот на 

проширена одговорност на производителите.7 

Во сите законски решенија, стратешки документи е нагласена улогата на општините, 

граѓанскиот сектор и младите како неизоставен дел од овој сектор. Погоренаведената 

анализа на одговорите на прашалникот од страна на 60 релевантни анкетирани лица, 

дискусите во работната и фокус групата го потврдуваат тоа. Освен тоа можностите и 

капацитетите на младите за вклучување и давање свој придонес во управувањето со 

отпадот се потврдени и во три стратешки документи за младите кои тие ги потенцираа во 

прашалникот и при кратките интервјуа. 

 

4.1.СТРАТЕГИЈА ЗА МЛАДИ НА ОПШТИНА КРУШЕВО 2019 – 2023 година 

ТЕМАТСКА ОБЛАСТ: Младинско учество 

ЦЕЛ НА ТЕМАТСКАТА ОБЛАСТ: Зголемување на активното учество на младите во соработка 

на образованието, локалната власта и невладиниот сектор 

Специфична цел 2: Зајакнати знаења и вештини за учество на младите во процесите на 

донесување одлуки.8 

4.2.AНАЛИЗА НА СПЕЦИФИЧНИ МЛАДИНСКИ ПОТРЕБИ И ПРОБЛЕМИ ВО РУРАЛНА 

ПЕЛАГОНИЈА  

Оваа Анализа е дел од проектот „Заедници инклузивни за млади“, кој го 

спроведуваат Националниот младински совет на Македонија – НМСМ, во партнерство со 

Фондација за развој на локалната заедница – Штип, SFERA International Битола и Платформа 

за младинско јакнење ЈЕП – Гостивар, со финансиска поддршка од Европската Унија. 

Процесот на изработка на „Aнализа на специфични младински потреби и проблеми во 

рурална Пелагонија” беше осмислен, организиран, спроведен и мониториран од страна на 

Здружението на граѓани за унапредување на развојните процеси Про Локал Битола. Во 

однос на животната средина и природните ресурси, младите од руралните средини во 

Пелагонија како еден од главни предизвици го сметаат управувањето со отпадот, 

одлагањето на сметот во нелегални депонии и нивното палење, немањето на услови за 

рециклирање. Максимални ефекти во овој дел секако дека би се постигнале преку 

понатамошно унапредување на соработката на ГО со ЕЛС и јавните институции. Со 

предизвиците на животната средина и еколошките проблеми кои можат да влијаат на 

благосостојбата на младите и идните генерации, оштините во регионот се справуваат преку 

спроведување на локални иницијативи, со подобрување и зголемување на степенот на 

реализација на локалните политики поврзани со еколошките проблеми, преку 

расчистување и дислокација на дивите депонии, соработка со локални/национални ГО од 

областа на животната средина, имплементација на кампањи за подигање на свеста и 

набавка на опрема и инфраструктурни проекти за управување со отпад. 9 

4.3.НАЦИОНАЛНА СТРАТЕГИЈА ЗА МЛАДИ 2023-2027 

Овој документ предвидува: подобрена вклученост и влијание на младите луѓе врз 

развивањето и спроведувањето на политики за заштита на животната средина, 

воспоставување системски механизми за учество на младите во процесите на донесување 

одлуки поврзани со зелени политики на локално и национално ниво. Континуирана 

примена на програми и механизми за иницирање и спроведување зелени акции на 

локално и национално ниво од страна на индивидуални млади, формални и неформални 

младински групи и здруженија. Развивање и спроведување на кампањи за информирање 

и поттикнување на младите за учество при креирање на зелени политики. Подобрување и 

проширување на инфраструктура за селектирање на отпад во сите училишта, 

високообразовни институции, младински центри и младински домови. 10 

Надлежностите на општините во областа на управувањето со отпадот е дефинирана 

во Законот за локална самоуправа Сл. весник на РСМ бр.5 од 29.01.2002 година. Во членот 

4 од овој закон се определува надлежноста на општините во комуналната дејност 

собирање, транспортирање и постапување со комуналниот цврст и технолошки отпад. 

Подетално објаснување на надлежностите и обврските на општините во управувањето со 

отпадот се објаснети и дефинирани во Прирачник - водич низ надлежностите за 

новоизбраните градоначалници и членовите на советите на општините 2021-202511 . Дел 

од одговорите на прашалникот и конкретните предлози на членовите на работната и 

фокусната група потенцираат дека голем потенцијал на граѓанскиот сектор и младите има 

во операционализација на делот 11.6. Проширена одговорност на производителот за 

управување со посебни текови на отпад. Правните лица што вршат дејности или активности 

преку пласирање одделни производи на пазарот во државата, а со чија употреба се создава 

отпад што припаѓа на посебните текови на отпад, имаат обврска да преземат дополнителни 

мерки на одговорност и да применуваат посебни правила на управување со посебните 

текови на отпад. Целта е да се обезбеди максимална количина на собирање, преработка и 

рециклирање на посебните текови на отпад , а со тоа и постигнување на националните цели 

. 

За профункционирање и развој на овие активности младите имаат компетенции, интерес и 

желба. Познавањето на информатичката технологија, работа на социјални мрежи, 

телемаркетинг, искуството во водење на кампањи, волонтерски акции, пристап до целни 

групи, експертиза во рециклирање на отпадот е одлична можност младите да имаат 

лидерска улога во некои активности од управувањето со отпадот. 

 

5. МОМЕНТАЛНА СОСТОЈБА СО УПРАВУВАЊЕТО СО ОТПАД ВО ПЕЛАГОНИСКИОТ РЕГИОН  

Програмата за развој на Пелагонискиот плански регион12 се базира на следниве наоди :  

- Најголема закана за животната средина во Пелагонискиот плански регион, (покра 

негативните еколошки ефекти од РЕК Битола),   е цврстиот комунален отпад несоодветно 

управуван и одложуван на локалните или т.н. општински депонии, кои не ги задоволуваат 

ниту основните санитарно-технички стандарди за безбедно депонирање на отпадот.  

- Во 2014 година е формиран Меѓуопштинскиот одбор за Регионално интегрирано 

управување со отпад (РИУО) заради целосно воспоставување на регионален систем за 

управување со отпад. Подготвена е Физибилити студија, како и Регионален план за 

управување со отпад, заедно со Стратегиска проценка на влијанието врз животната 

средина, и анализи на трошоците и придобивките. Во истражувањата не се најдени докази 

за развиени изведбени проекти, како и спецификација на опремата, заради 

воспоставување интегриран и финансиски одржлив систем со Регионална депонија во село 

Новаци-Битола. Според исказите на раководната структура, не постојат доволни ресурси на 

ЈКП кое управува со регионалната депонија во село Новаци. 

- Во 2019 година Пелагонискиот регион е втор регион по собран комунален отпад 

после Скопскиот регион. Во текот на периодот 2015-2019 година и собраниот и создадениот 

отпад бележат континуирано зголемување. Собраниот отпад во 2019 година се зголемува 

за 61,7% во однос на 2015 година.  

Регионалниот систем за управување со отпадот е определен со три стратешки документи:  

1.Акционен план на активности за подготовка и профункционирање на 

Регионалниот систем за управување со отпад во Пелагонискиот регион 2021-202613 кој 

предвидува: нацрт извештај за стратегиска оценка на животната средина , имплементација 

на предложената регионална административна структура како и регионални планови за 

управување со отпад, развивање на регионални јавни кампањи за подигнување на јавната 

свест, локални акциски планови за управување со отпад за 14 општини од Пелагониски и 

Југозападен регион, одделно собирање на метал, пластика, хартија и стакло со цел 

постигнување 25% рециклирање на комуналниот отпад. 

2. Извештај за стратегиска оцена на животна средина за Регионален план за управување 

со отпад за Пелагониски регион14 

Проект: “Подготовка на документи за воспоставување на интегриран и финансиски 

самоодржлив систем за управување со отпад во Пелагониски, Југозападен, Вардарски и 

Скопски Регион”.   Според овој проект да се избере сценарио 3b за управување со отпад 

каде што се предлага конкретен ангажман на граѓанскиот сектор. 

3. Студија за оцена на влијанието врз животната средина за инвестициски проект 

„Воспоставување на интегриран и финасиски самоодржлив систем за управување со 

отпад во Пелагониски и Југозападен регион “.15  

Со овој документ се дефинира корекција на претходно договорениот Регионален 

систем за управување со отпад за Пелагонискиот плански регион т.е. се спојуваат 

Пелагонискиот и Југозападниот плански регион во заеднички систем за управување со 

отпад на истата локација во Новаци. 

5. ЗАКЛУЧОЦИ  

Заклучоците се базираат на направената SWOT анализа за состојбите со 

Регионалниот систем за управување со отпад во ППР и општинските системи за управување 

со отпад, подготвена од експертот во соработка со членовите на работната и фокус групата: 

1. Најголемиот проблем со создавање на чиста животна средина е несоодветното 

управување со цврстиот отпад, постоењето на нестандардни депонии и голем број на диви 

депонии. 

2. Во работата на ЈК Претпријатија потребен е посоодветен кадар, поголема 

фокусираност, користење на експертиза, градење на партнерства, организирање јавни 

акции и кампањи. Преку креирање и аплицирање на проекти , здружување на сопствени, 

општински, национални, приватни средства ќе се унапредат системите за управување со 

отпад, како и спроведување на законската легислатива за отпадот.Со тоа ќе се намали 

загаденоста на воздухот, водата и почвата, ќе се реализираат во пракса стратегии, планови 

и проекти поврзани со отпадот. 

3. Потребно е подигнување на нивото на енергетската ефикасност и искористување 

на обновливите извори на енергија во управувањето со отпад. 

4. Потребно е подобрување во делот на намалување, реупотреба на отпадот, негова 

селекција и рециклирање, но исто така и зголемување на покриеноста на населението во 

руралните средини со услуга на собирање на отпад. А за ова треба да профункционира 

Меѓуопштинското јавно комунално претпријатие, да се набави опрема и изгради 

Регионалната депонија, Претоварни станици, опремување на ЈКП и воведување на систем 

за селекција во општините.  

5. Потребно е воведување на концептите на циркуларна економија и „зелена“ 

индустрија кои како ресурс користат отпад, како дел од Зелената Агенда на Западен Балкан, 

имајќи предвид дека ова се високи приоритети и на ЕУ. Со тоа отпадот ќе се искористи за 

поголем економски развој на нашата земја и ќе се дејствува позитивно на климатските 

промени. 

6. Потребни се дополнителни напори, посветеност, политичка волја, едукација на 

централната власт, за постигнување на поголем напредок кон пристапниот процес кон ЕУ 

во областа на управувањето со отпадот. 

 

 

 

 

 

 

 

 

 

 

 

 

 

 

 



 

23 
 

6.ПРЕПОРАКИ 

ПРЕПОРАКА БРОЈ 1:  

Реализација на пилот проект за управување со отпад во 9 училишта од деветте 

општини од Пелагонискиот регион 

Цел на пилот проектот:  

Со здружување на ресурси и младински активизам да се даде придонес кон 

постигнување на националните цели и барања од ЕУ, за одржливост на животната средина 

со поголема примена на Законот за управување со отпадот. 

Ова предвидува, создавање на  младински групи кои ќе бидат предводени од 

граѓанските организации. Заеднички да креираат иницијативи со кои преку еколошки 

активности ќе постигнат делување во едукација и селекција на комунален отпад. 

Дополнително, сите 9 училишта  ќе се вмрежат меѓусебе но и со останати  училишта од 

регионотнза повторување на овој  преку концепт. Бидејќи оваа интервенција е во 

надлежност на локалните самоуправи и за истата има усвоени локални програми и планови 

за управување со отпад од една страна, од друга страна ваков тип на активности се 

предвидени во програмите за работа на јавните комунални претпријатија потребна е 

ваквата иницијатива само да наиде на поддршка и одобрување од надлежните органи. 

Извор и начини на финансирање 

За овој предлог проект, има достапни средства преку проектот САЛАР, во кој 

локалните самоуправи се вклучени. 

ПРЕПОРАКА БРОЈ 2: 

Креирање на концепт на вклучување на органскиот отпад во циркуларна 

економија и негова имплементација во работата на институциите и правните субјекти. 

Цел на проектот 

Целта на овој пилот проект би била да се пилотираат заеднички интервенции на 

младите, ГО, бизнис заедницата и локалната самоуправа, заедно да прикажат пример на 

добра пракса со што ќе промовираат начини на рециклирање на органскиот отпад 

користејќи ги нивните потенцијали и умешност во информатичките технологии. 

Со оваа препорака, граѓанските организации би креирале концепт на решенија за 

модел на циркуларна економија и би понудиле пакет решение каде, од угостителските 

објекти преку соработка со јавниот комунален оператор или други колективни постапувачи 

ќе овозможат преработка на органскиот отпад до финален производ – компост, кој би 

нашол примена во екстериерното и партерно уредување на локалната заедница. Младите 

би биле имплементатори на овој концепт на циркуларна економија кој би се реализирал 

во Општина Крушево и како успешен модел би се рефлектирал и во другите општини од 

регионот. 

Надлежноста за овозможување на ваква акција е во рамките на локалната 

самоуправа, бидејќи е предвидена во ЛЕАП и во планот за управување со отпад на 

општините. 

Извори и начини на финансирање 

Постоечки форуми во рамките на ППР во организација на ЦРППР финансирани од 

Швајцарската Влада и други донатори. Во овие рамки постои можност за поднесување и 

финансирање на идеи во интерес на локалната заедница. 

ПРЕПОРАКА БРОЈ 3:  

ЕКО КАМПАЊА- Вклучување на младите во реализирање на МЕКИ МЕРКИ - активности 

за застапување, лобирање, предлагање, партиципативност 

Цел на проектот 

Преку оваа активност, очекуваме младите да станат активни чинители на позитивни 

промени во заедницата. Преку креирање на едукативни кампањи (видеа, постови на 

социјални мрежи) еко акции, поткасти и останати алатки за лобирање, застапување и 

партиципативност, ќе создаваат содржини за зајакнување на јавната свест кон 

постапувањето и управувањето на комуналниот отпад. Оваа препорака би се засновала на 

здружување на ресурси на младите со медиуми, образовни институции, бизнис сектор, 

јавен сектор, учество во одлучувачките тела на Регионалниот систем за управување со 

отпад во Пелагонискиот плански регион. 

Овие активности може да се реализираат преку граѓанските организации, 

училиштата и учество на младите, со посебна поддршка од локалната самоуправа. 

Постоењето на  ресурси како младински платформи, законот за младинско учество, 

стратегии за младинско учество, канцеларија за млади, работник за млади, повлекува  и 

законска обврска на општините да овозможат имплементација на истите. Преку Совет на 

млади и младинските центри, оваа активност може да биде дел од програмите, како 

предлог од младинските совети. 

Извори и начини на финансирање  

За ваков тип на активности може да се искористат средства од општинските буџети 

и Биро за рамномерен регионален развој, програми за финансирање на ЦРППР и останати 

донатори и донаторски програми. 

